
Shri Raghavendra Bandhamochana Kavacham

ஶ்ரீராக⁴வேந்த்³ரப³ந்த⁴மோசநகவசம்

அத²ஶ்ரீராக⁴வேந்த்³ரார்யகவசம் மந்த்ரநாமஜம் ।
கலௌ ப்ரத்யக்ஷப²லத³ம் ப³ஹ்வாயாஸேந வை விநா ॥ 1॥
கு³ரோ: புத்ரோऽவதூ⁴தோऽஹம் வக்ஷ்யே ச²ந்த³ஸ்யநுஷ்டுபி: ⁴ ।
ராம் பீ³ஜம் ச நம: ஶக்தீ ராக⁴வேந்த்³ராய கீலகம் ॥ 2॥
ஶ்ரிதஜநஸுரதே⁴நௌ ஶ்ரீஸுதீ⁴ந்த்³ரார்யஸூநௌ

து³ரிததிமிரபா⁴நௌ து³ர்த³ஶாயா: க்ரு’ஶாநௌ ।
விரசிதப⁴யஹாநௌ வாமஹஸ்தேऽத்ர ஜாநௌ

மம வஸது யதீந்த்³ரே மாநஸம் ராக⁴வேந்த்³ரே ॥ 3॥
ௐ ஶ்ரீம் ஶ்ரீராக⁴வேந்த்³ரார்யகு³ருராஜ: ஶிரோऽவது ।
ௐ ராம் ராமமஹாவீராராத⁴கோऽவது ஸோऽலிகம் ॥ 4॥
ௐ க⁴ம் க⁴நதராபத்திஹரணோ ரக்ஷது ப்⁴ருவௌ ।
ௐ வேம் வேங்கடஶைலேஶபூஜகோऽவது சாக்ஷிணே ॥ 5॥
ௐ த்³ராம் த்³ராவயிதாராதி: கர்ணாவவது ஸந்ததம் ।
ௐ யம் யதீஶ்வரோ நாஸாம் ௐ நம் நம்ய: கபோலகௌ ॥ 6॥
ௐ மம் மாந்நோऽவதாஜ்ஜிஹ்வாம் ௐ மம் மஸ்கரப்⁴ரு’த்³க³லம் ।
ௐ நம் நாராயணப்ரேஷ்ட:²ஸ்கந்த⁴தே³ஶம் ஸதா³ऽவது ॥ 7॥
ௐ யம் யக்ஷாதி³ப⁴யஹா வக்ஷ: பாது நிரந்தரம் ।
ௐ த்³ராம் த்³ராக் சி²ந்நஸர்வாரிப³ந்த⁴நோऽவ்யாத்³பு⁴ஜௌ ஸதா³ ॥ 8॥
ௐ வேம் வேபிதஶத்ருஶ்ச ஹஸ்தௌ ரக்ஷது ஸர்வதா³ ।
ௐ க⁴ம் கோ⁴ரவிஷபா³தா⁴பரிஹர்தாऽவதூத³ரம் ॥ 9॥
ௐ ராம் ராஜாதி³ நிர்ப³ந்த⁴சே²த³க்ரு’த்பாது பார்ஶ்வயோ: ।
ௐ ஶ்ரீம் ஶ்ரீஹநுமத்³ப⁴க்த: கடிம் மத்⁴யம் ச ரக்ஷது ॥ 10॥
ௐ ஶ்ரீம் ஶ்ரீலஜநஸ்துத்யோ கு³ஹ்யம் ரக்ஷது ஶாஶ்வதம் ।

ௐ ராம் ராஷ்ட்ரக்ஷேமகரோ ஊரூ ரக்ஷது ஜாநுநீ ॥ 11॥
ௐ க⁴ம் க⁴நாங்கோ³ ஜங்கே⁴ ச ௐ வேம் வேதா³ந்தவேத³க: ।
ௐ கு³ல்மௌ ரக்ஷது பாதௌ³ து ௐ த்³ராம் த்³ருதக³திப்ரத:³ ॥ 12॥
ௐ யம் யமநிதி: ⁴ ப்ரு’ஷ்ட²ம் ௐ நம் சித்தம் நதாகி²ல: ।
ௐ மம் மாத்ரு’தோ³ஷக்⁴ந:ஸர்வாங்கா³ந்யபி ரக்ஷது ॥ 13॥
மாலாமந்த்ரஸ்தோத்ரம் -

ௐ நம:ஶ்ரீராக⁴வேந்த்³ராய நமோ ப⁴க³வதே
ராம் ராக⁴வப⁴க்தாய, க⁴ம் க⁴நாநந்தா³ய, வேம் வேதாலாதி³ ப⁴யஹாரிணே,

த்³ராம் த்³ராக் ப்ரபந்நாய, யம் யக்ஷரக்ஷோவிநாஶாய,
நம் நாமஸங்கீர்தநதுஷ்டாய, மம் மஹாமோத³ப்ரதா³ய ஸ்வாஹா ।
ஸ்மரணமாத்ரஸந்நிஹிதாயऽமித்ராந்மித்ரீகுரு மித்ரீகுரு,

வௌஷடா⁴க்ரு’ஷ்டாஷ்டைஶ்வர்யசர்யாய
பரமந்த்ர-தந்த்ர-பாஶாதி³ ப³ந்த⁴ம் சி²ந்தி⁴ சி²ந்தி⁴ ।

ஹுँ ப⁴க்தவஜ்ரகவசரூபாய,
பரக்ரு’தஶஸ்த்ராஸ்த்ரவிஶ்வசேஷ்டகம் ப⁴ஞ்ஜய ப⁴ஞ்ஜய ।

வஷட் ப்ரகாஶரூபாய, மம ஸுதை³வம் ப்ரகாஶய ப்ரகாஶய ।
ப²ட் த³ண்ட³த⁴ராய, ஶ‍்ரு’ங்க²லாப³ந்த⁴நம் ஸ்போ²டய ஸ்போ²டய ।
பே⁴த³ய, பே⁴த³ய, மாம் ரக்ஷ, மாம் ரக்ஷ,ஸர்வவிபத:³ ஶமய, ஶமய
ஸர்வஸம்பத:³ஸம்பாத³ய ஸம்பாத³ய ஹும் ப²ட் ஸ்வாஹா ஓம் ॥ 14॥
ௐ ஏதச்ச்²ரீராக⁴வேந்த்³ரார்யகு³ருராஜ: க்ரு’பாநிதி: ⁴ ।
மாலாமந்த்ராத்மகம் ஸ்தோத்ரம் ஸபாத³த்³விஶதார்ணகம் ॥ 15॥
மந்த்ரராஜாத்மகம் ப³ந்த⁴மோசகம் கவசம் ஶுப⁴ம் ।
ஶத்ருக்ரு’த்யாதி³ஶமநம் த்ரிவாரம் பட²தாம் தி³நே ॥ 16॥
யதா²யோக்³யம் ஸப்தகம் வா த்³விஸப்தகமதா²ऽபி வா ।
த்ரிஸப்தகம் மண்ட³லம் வா த்ரிபக்ஷம் வா விசக்ஷண: ॥ 17॥
தாம்ரபத்ரே சந்த³நேந பரிலிப்தேऽஷ்டகோணகம் ।
பத்³மம் லிகி²த்வா தத்பத்ரே மந்த்ரமஷ்டாக்ஷரம் கு³ரோ: ॥ 18॥
அநுலோமால்லிகி²த்வாऽத² தத்³வஹிஶ்ச விலோமத: ।
லிகி²த்வா கர்ணிகாயாம் து ராம் பீ³ஜம் விலிகே²த் கு³ரோ: ॥ 19॥

விலிகே²த் ராம் சதுர்தி³க்ஷு விலிகே²ந்மம் விதி³க்ஷு ச ।
ஆவாஹ்ய பூஜயேத் தத்ர ராக⁴வேந்த்³ரகு³ரும் ததா² ॥ 20॥
ஹநூமந்தம் ராக⁴வம் ச ப்ரஜ்வால்ய க்⁴ரு’ததீ³பகம் ।
வர்திகாஷ்டகஸம்யுக்தம் க³ந்த⁴புஷ்பாக்ஷதாதி³பி:⁴ ॥ 21॥
ஸம்பூஜ்ய ப²லபாநீயைர்நித்யமஷ்டோத்தரம் ஶதம் ।
பஶ்சிமாபி⁴முகோ² ஜப்த்வா முச்யதே ஸர்வப³ந்த⁴நாத் ॥ 22॥
அப்பண்ணார்யஸ்தவம் பூர்வம் ததஶ்சாஷ்டாக்ஷரம் மநும் ।
அஷ்டோத்தரம் ஜபித்வாऽத²ஸமந்த்ரகவசம் ஜபேத் ॥ 23॥
ப்ரதோ³ஷேஹ்யர்த²ராத்ரே வா ஶ‍்ரு’ங்க²லாதி³கப³ந்த⁴த: ।
முச்யதே நாத்ர ஸந்தே³ஹோ கு³ருராஜப்ரஸாத³த: ॥ 24॥
ப்ரஜபேத் பூர்வவந்நித்யம் மாலாமந்த்ரார்ணஸங்க்²யயா ।
மஹாநிர்ப³ந்த⁴தோ முச்யேத³வதூ⁴தவசோ யதா² ॥ 25॥
ஸக்ரு’த்³வா ய: படே²ந்நித்யம் ப்ரதோ³ஷே கு³ருஸந்நிதௌ⁴ ।
மார்கே³ऽ।ரண்யே த்³விஷந்மத்⁴யே சோரஸர்பாதி³ ப³ந்த⁴நே ॥ 26॥
ப்ரபா⁴தே வா நிஶாயாம் வா முச்யதே ஸர்வதோ ப⁴யாத் ।
ஸந்ததிம் ஸம்பத³ம் ஸௌக்²யம் லப⁴தே தத்ப்ரஸாத³த: ॥ 27॥
ஶ்ரீராக⁴வேந்த்³ரம் த்⁴ரு’தத்³ரு’ஷ்டத³ண்ட³ம்

காஷாயவஸ்த்ரம் கமநீயவேஷம் ।
ப⁴ஜேத் ஸதா³ ப⁴க்த ப⁴யௌக⁴நாஶ-

ப³த்³தா⁴த³ரம் ராமகபீஶப⁴க்தம் ॥ 28॥
இதி ஶ்ரீமத்க்ரு’ஷ்ணாவதூ⁴தபண்டி³தக்ரு’தௌ ஶ்ரீராக⁴வேந்த்³ரதந்த்ரே
ஶ்ரீராக⁴வேந்த்³ரப³ந்த⁴மோசநகவசம் நாம ஷஷ்ட²படல:ஸம்பூர்ண: ।

